Ripoti iliotokana na majumuisho ya mjadala uliyofanyika Agosti 22, 2002 katika Hoteli ya Royal Palm juu ya Ajira ya Vijana

UTANGULIZI

Mkutano Mkuu wa Ajira ya Vijana Duniani ”Youth Employment Summit” (YES)  unatarajiwa kufanyika Septemba  7 –11 mwaka katika Maktaba ya Alexandria Misri Mkutano huo utakuwa wajumbe  2000 ambapo wajumbe 1,500.Lengo la mkutano huo ni kuzindua kampeni ya miaka 10 ya kuwawezesha idadi ya vijana milioni 500 duniani kupata ajira.

Mjadala wa ajira ya vijana duniani ulifunguliwa na mwakilishi wa Waziri  Mambo ya Nje na Ushirikiano wa Kimataifa ambaye ni  Katibu Mkuu wizara hiyo, uliwajumuisha wajumbe kutoka balozi,vyama vyote vya siasa nchini, mashirika yasiyo ya kiserikali ya Tanzania bara na visiwani uliandaliwa na Chama cha  Waandishi wa habari na Maendeleo ya Vijana (TAMEYODA) kwa kufadhiliwa na Ubalozi wa Korea. 

 Wawakilishi wengine ni pamoja na maofisa kutoka Wizara ya Kazi na Maendeleo ya Vijana, Ofisi ya Makamu wa Rais inayoshughulikia Umasikini, waandishi wa habari ambapo ulijadili na kufanya majumuisho ya mada mbali mbali kama ifuatavyo.

1. SERA YA AJIRA

Ajira ya vijana imo katika maeneo mawili (i) Sekta rasmi (formal sector) 

(ii) Sekta isiyo rasmi (informal sector).

Katika sekta rasmi vijana hutegemea kuajiriwa na kulipwa mishahara,sera ambayo serikali imekwisha jitoa.Hali hii imesababisha uchumi wa nchi kuporomoka na hivyo na hivyo ukosefu wa ajira kuongezeka kwa kuwa maeneo ya ajira kama vile viwanda, mashirika, mashamba yamebinafsishwa kwa kushindwa kujiendesha kwa faida.

Pia ukosefu wa mfumo mzuri wa elimu kwa vijana unasababisha vijana wengi wamalizapo masomo yao kushindwa kuajiriwa kutokana na ukosefu wa elimu ya vitendo kutokana na kufundishwa zaidi nadharia ambayo haiendani na mazingira halisi.

Kwa sekta isiyo rasmi serikali imekuwa ikisisitiza umuhimu wa kuwepo sekta hiyo ili kuweza kuuelimisha umma na kushirikiana nao katika mkakati wa utekelezaji.

Kuhusu sera ya Taifa ya maendeleo ya vijana ya mwaka 1996 ifanyiwe marekebisho kwa kushirikisha vijana taasisi mbali mbali zilizopo nchini.Hasa kipengele cha umri wa kijana kuwa kati ya miaka 15-24; sio sahihi.

SERA YA UWEKEZAJI

Sera ya nchi kuhusu wawekezaji inashauriwa kuwa wawekezaji waambiwe watoe kipao mbele kwa kuajiri vijana wa kitanzania wenye sifa kabla ya kuajiri vijana kutoka nje ya nchi.

Sera hii pia isiruhusu kuwekeza holela kwa mfano baadhi ya wawekezaji wanaruhusiwa kuwekeza katika madawa ya kienyeji au matunda.

AJIRA MICHEZONI
Michezo imebainishwa kuwa  ni moja la eneo ambalo linaweza kutoa ajira kwa wingi kwa kundi kubwa la vijana wenye vipaji hasa vya ubunifu kwa mfano wasanii wa michezo ya luninga, muziki pamoja  na, wachoraji katuni au picha iandaliwe sera yao ili kuweza kajiri idadi ya kutosha pamoja na kuwapatia mafunzo maalumu.

SERA YA AJIRA/ VIJANA

Sera ya ajira / vijana itolewe kama elimu ili ijulikane  na kufahamika miongoni mwa  vijana wa taifa  la Tanzania, kwani hivi sasa sera hii ipo kwenye makabrasha (shelf) tu na haijulikani kwa umma wa Tanzania.

KUIMARISHWE  NA KUANZISHWA KWA INDUSTRIAL RECRUIT SECTIONS

Vianzishwe vituo katika maeneo ya mijini na vijijini ambavyo vitatoa taarifa za nafasi za ajira kwa wanaotaka kuajiriwa pamoja na wale wanaotaka kuajiri(waajiri)

Sekta binafsi zitoe kipao mbele na kajiri fulani ya vijana kila mwaka ili kukidhi mahitaji ya ajira kwa vijana. 

